
Məqalə Xəzər dənizinin cənub hissəsini təşkil edən Ənzəli və cənub-şərq akvatoriyalarının çox-

illik külək rejiminin tədqiqinə həsr edilmişdir. Tədqiqatda küləklərin həm istiqamət, həm də sürət 

bölgüləri üzrə fəsillik və çoxillik paylanma qanunauyğunluqları, külək rejimləri arasındakı mümkün 

əlaqələr və onların sinxron paylanmaları hesablamalar vasitəsilə aşkar edilmişdir. 

Giriş. Xəzər dənizininin hidrometeorologiya-

sının, xüsusən də külək rejimlərinin zaman-zaman 

öyrənilməsində İ.V.Fiqurovskinin, L.N.İkonniko-

vanın, S.D.Koşinskinin, T.M.Şıxlinckinin, 

A.A.Mədətzadənin, A.A.Kərimovun, M.U.Vap-

nyarın, L.P.Tambovsevanın, Z.İ.Tatlıyevanın və 

bir çox başqa müəlliflərin  çoxsaylı elmi işlərinin 

əhəmiyyətini qeyd etmək lazımdır [2]. 

 Zaman keçdikcə bu istiqamətdə elmi tədqiqat-

ların yenidən aparılması zərurəti yaranmışdır. Son 

illərdəki çoxsaylı tədqiqatlardan ən əhəmiyyətlisi-

ni, akademik R.M.Məmmədovun “Xəzər dənizinin 

hidrometeoroloji atlası” kitabını qeyd etmək yerinə 

düşərdi [1].  

Tədqiqat akvatoriyaları və materialların 

tərtibi. Tədqiqat akvatoriyaları Xəzər dənizinin 

cənub  hissəsini təşkil edir ki, bu da Xəzər dənizi-

nin sinoptik–iqlim üzrə bölgüsündə Pəhləvi və 

Cənub-şərq akvatoriyalarından ibarətdir (şəkil 5)  

[3]. 

Tədqiqatda əsas məqsəd  Xəzər dənizinin cənu-

bunda çoxillik küləklərin rejim qanunauyğunluq-

larını və bu rejimlər arasındakı mümkün  əlaqələrin 

mövcudluğunu aşkar etməkdən ibarətdir. Məqsədə 

nail olmaq üçün sinoptik  xəritələrdən və gəmi mü-

şahidə məlumatlarından istifadə etməklə 38-ci pa-

ralellə 50,51,52-ci meridianların və 37-ci paralellə 

51-ci meridianın kəsişmə nöqtələri üçün tərtib 

olunmuş çoxillik analoq külək məlumatlarından is-

tifadə edilmişdir (şəkil 5).  

Ənzəli akvatoriyasının çoxillik külək rejimi. 

Akvatoriyanın qərb hissəsində yaz fəsillərində kü-

ləklərin 99,5% -ni  sürəti 14 m/s-yə qədər, 0,5%-ni 

isə sürəti 15 m/s-dən böyük olanlar təşkil edir ki, 

onların da sürət 21,5 m/s-dən yüksək olmamışdır. 

Burada ən çox (27,4%) cənub-şərq, ən az isə cə-

nub-qərb (2,9%) istiqamətli küləklər müşahidə 

edilir.   

Akvatoriyanın şərq hissəsində isə müşahidə 

edilən küləklərin 97,6%-ni sürəti 8 m/s-dən az 

olanlar təşkil edir. Sürəti 16 m/s-yə çatan küləklər 

isə tədqiqat dövrü ərzində  3 dəfə müşahidə edil-

mişdir ki, bu da şimal-qərb istiqamətlərində olmuş-

dur. Burada ən çox şimal (30,1%), ən az isə cənub-

qərb küləkləri (3,3%) müşahidə edilir. Aparılan 

statistik təhlillər göstərir ki, yaz fəsillərində akva-

toriyanın şərq hissəsində güclü küləklər baş vermir.  

Akvatoriyanın cənubunda isə əsasən (99,2%) 

sürəti 8 m/s–yə qədər olan küləklər əsir. Çox nadir 

hallarda, 10 ildə 1 dəfə,  küləyin sürəti 16 m/s-yə 

və 1 dəfə də 17-21,5 m/s-yə yüksəlmişdir ki, bunlar 

da şimal-qərb istiqamətində müşahidə edilmişdir. 

Ümumiyyətlə, şimal istiqamətli küləklər  çox 

(56,9%), cənub (2,6%)   küləkləri isə az təkrarlanır.  

Yay fəsillərində akvatoriyanın qərb hissəsində 

ən çox (49,2%)  sürəti 1-2 m/s aralığında olan kü-

ləklər müşahidə edilir. Əsən küləklərin 99,6%-i sü-

rəti 1-14 m/s, 0,4%-i isə sürəti 15-21,5 m/s  aralı-

ğında olanların payına düşür. Güclü küləklər əsa-

sən şimal-şərq və şərq istiqamətlərində qeydə alın-

mışdır.  Onu da qeyd edək ki, yay fəsıllərində əsa-

sən şimal (60,5%) istiqamətli küləklər üstünlük təş-

kil edir.   

Akvatoriyanın şərq hıssəsində də şimal (64,7%) 

istiqamətli küləklər daha çox, cənub (2,0%) külək-

ləri isə ən az təkrarlanır. On ildə yalnız bir dəfə kü-

ləyin  sürəti 16 m/s-yə yaxın olmuşdur ki, o da şi-

mal-qərb istiqamətində müşahidə olunmuşdur. Bu-

rada ən çox (93,5%) sürəti 1-6 m/s aralığında olan 

küləklərə təsadüf edilir ki, onlardan  da əsas üstün-

lüyə sürəti 1-2 m/s aralığında olan küləklər 

(41,1%) malikdir.  

Yayda akvatoriyanın cənubunda  sürəti 10 m/s-

dən yüksək olan küləklərə təsadüf edilmir və ən 

çox sürəti 2 m/s-dən az olan küləklər (61,7%) mü-

şahidə edilir. Yayda qərb istiqamətli küləklərin əs-

məsi (23,0%) çoxalsa da, yenə də şimal istiqamətli 

küləklər daha çox təkrarlanır.  

Payızda akvatoriyanın qərb hissəsində sürəti 1-

2 m/s aralığında olan küləklər daha çox (37,9%) 

əsir.  Küləklərin 87,7%-ni  sürəti 1-6 m/s aralığında 

olanlar təşkil edir. Güclü küləklərin baş verməsi  

çox az (0,6%), yəni 10 fəsil üzrə 19 dəfə  olmuşdur 

və əsasən şimal (0,1%) və şimal-qərb (0,5%) istiqa-

mətlərində müşahidə edilir. Payızda şimal-şərq 

(26,6%) və şimal-qərb (22,6%) küləkləri daha çox, 

qərb (3,1%) küləkləri isə ən az təkrarlanır.  

Payızda akvatoriyanın şərqində küləyin sürətin-

də az da olsa artım müşahidə olunur. Amma külə-

yin maksimum sürəti dəyişməmişdir. Yəni on il 

ərzində cəmi 4 dəfə küləyin sürəti 16 m/s-yə yaxın 

olmuşdur. Payızda əsasən sürəti 1-8 m/s aralığında 

olan küləklər (96,3%) üstünlük təşkil edir. Burada 

da ən çox (37,3%) sürəti 1-2 m/s  aralığında olanlar 

təkrarlanır. Ümumiyyətlə, bu fəsildə güclü küləklər 

baş vermir və ən çox (50,5%) şimal istiqamətli kü-

ləklər müşahidə olunur. 

Bu fəsildə akvatoriyanın cənubunda yüksəksü-

rətli küləklər müşahidə edilmir. Əsən  küləklərin də 

59,0%-ni sürəti 2 m/s-dən az olanlar təşkil edir. Şi-

mal (65,2%) istiqamətli  küləkləri daha çox, cənub-

qərb (2.3%) küləklər isə daha az təkrarlanır.  

Qış fəsillərində akvatoriyanın qərbində, digər 
fəsillərdən fərqli olaraq, ən çox (33,7%) sürəti 5-6 m/s 

aralığında olan küləklər müşahidə edilir. Əsən kü-

ləklərin 86%-ni sürəti 1-6 m/s aralığında olanlar 

təşkil edir. Ümumiyyətlə, küləklərin 99,1%-i sürəti 

1-14 m/s, 0,9%-i isə sürəti 15-21,5m/s aralığında 

olanların payına düşür. Qış fəsillərində güclü kü-

ləklərin istiqamətləri nisbətən çoxalmış və əsasən 

şimal, şimal-şərq, cənub-şərq və şimal-qərb istiqa-

mətlərində müşahidə olunmuşdur. Onu da qeyd 

edək ki, bu fəsildə də küləyin maksimum sürəti 

21,5 m/s-dən böyük olmamışdır. İstiqamətinə görə 

şimal-qərb (23,2%), şimal-şərq (19,3%) küləkləri 

daha çox, cənub küləkləri isə ən az (4,8%) təkrar-

lanmışdır.  

Akvatoriyanın şərqində də qışda  ən çox şimal 

(47,3%) istiqamətli, ən az isə cənub (5,1%) külək-

ləri müşahidə olunur. Bu küləklərin də 99,0%-ni 

sürəti 1-10 m/s  aralığında olanlar təşkil edir. Bura-

da 10 il ərzində yalnız 6 dəfə küləyin sürəti 16 m/s-

yə yaxın olmuşdur. Bu küləklər də şimal və şimal-

şərq istiqamətlərində müşahidə edilmişdir.  

Bu fəsildə akvatoriyanın cənubunda əsasən 

(98,8%) sürəti 8 m/s-yə qədər olan küləklər müşa-

hidə edilir. Bunun da 52,4%-i sürəti 2 m/s-dən az 

olan küləklərin payına düşür. Qışda şimal istiqa-

mətli küləklər üstünlük təşkil edir.  

Akvatoriyanın qərb hissəsinin çoxillik külək re-

jimi sürət və istiqamət üzrə təhlil edildikdən sonra 

məlum olur ki, sürəti 14 m/s-yə qədər olan külək-

lərin təkrarlanması 99,4% olmuşdur ki, bunun da 

43,8%-ni sürəti 2 m/s olan küləklər təşkil edir. Bu 

zaman kəsimində ən çox şimal-şərq (20,9%), şimal 

(20,4%), ən az isə cənub-qərb (5,0%) küləkləri tək-

rarlanmışdır. Küləklərin maksimum sürəti 21,5 m/s-

dən yüksək olmamışdır.  

Aparılan təhlildən belə nəticəyə gəlmək olar ki, 

akvatoriyanın qərb hissəsində  güclü küləklər çox 

az təkrarlanmaqla yanaşı, həm də qısamüddətli olur.  

Akvatoriyanın şərq hıssəsində ən çox şimal 

(40,9%) və şimal-qərb (17,0%), ən az isə cənub və 

cənub-qərb (3,4 və 3,5%) küləkləri əsir. Bu külək-

lərin də 99,1%-ni sürəti 1-10 m/s  aralığında olanlar 

təşkil edir. Bu dövrdə 14 dəfə sürəti 16 m/s-yə ça-

tan şimal, şimal-şərq və şimal-qərb istiqamətlərin-

də əsən küləklər müşahidə edilmişdir.  

Akvatoriyanın cənub hıssəsinin çoxillik külək 

rejiminin təhlilindən  görünür ki, burada ən çox 

(58,2%) sürəti 2 m/s-yə qədər olan küləklər müşa-

hidə edilir. İstiqamətlər üzrə təkrarlanmada isə şi-

mal küləkləri üstünlük təşkil edir.  

Onu da qeyd edək ki, akvatoriyanın cənubunda 

güclü küləklər baş vermir. Bu dövrdə küləyin sürəti 

cəmi 3 dəfə qısa müddətdə 15 m/s-dən yüksək ol-

muşdur.  

Ümumiyyətlə, Ənzəli akvatoriyasında çoxillik 

dövrdə güclü küləklərin sürət bölgüləri üzrə təkrar-

lanmasında payı 0,5%-ə bərabərdir. Yerdə qalan 

99,5%-i isə sürəti 14 m/s-yə qədər olan küləklər 

təşkil edir (şəkil 1).   

 

Şəkil 1. Ənzəli akvatoriyasında çoxillik külək 

rejiminin sürət bölgüləri üzrə təkrarlanması,%-lə 

Küləyin istiqamətlər üzrə çoxillik təkrarlanma-

sında daha çox (44,7%) şimal, ən az isə (2,0%) şi-

mal-qərb küləkləri yer almışdır (şəkil 2). 

Cənub-şərq akvatoriyasının çoxillik külək 

rejimi. Cənub-şərq akvatoriyasında yaz fəsillərin-

də  ən çox (34,9%) sürəti 3-4 m/s aralığında olan 

küləklər müşahidə edilir. Müşahidə edilən küləklə-

rin 99,2%-ni sürəti 10 m/s-dən az olanlar təşkil 

48.9

22.2

22.4

3.7 1.6 0.5 0.1 0.2 0.3

1-2m/s 3-4m/s 5-6m/s

7-8m/s 9-10m/s 11-12m/s

13-14m/s 15-16m/s 17-21,5m/s

edir. Burada  ən çox (32,8%) şimal-qərb, ən az isə 

(2,2%) cənub küləkləri təkrarlanır. Bu dövrdə yal-

nız bir dəfə sürəti 15-16 m/s aralığında olan şimal-

qərb və bir dəfə sürəti 17-21,5 m/s aralığında  dəyi-

şən şimal-şərq küləyi müşahidə edilmişdir.   

 
Şəkil 2. Ənzəli akvatoriyasında çoxillik külək 

rejiminin istiqamətlər üzrə təkrarlanması,%-lə 

Yay fəsillərində isə sürəti 5-6 m/s aralığında 

olan küləklər (36,8%) üstünlük təşkil edir. Ümu-

milikdə isə  müşahidə edilən küləklərin 99,6%-i sü-

rəti 10 m/s-dən az olanların payına düşür.       

Yayda ən çox (50,0%) şimal-qərb, ən az isə 

(1,3%) cənub küləkləri əsir. Bu dövrdə yalnız bir 

dəfə  şimal–qərb küləyinin sürəti 17-21,5 m/s aralı-

ğında olmuşdur.   

Fəsil dəyişməsi  akvatoriyanın külək rejiminə 

bir o qədər də təsir etmir. Belə ki, payız fəsillərində 

müşahidə edilən külək rejimi yaz və yaydakı re-

jimindən, demək olar ki, fərqlənmir. Bu fəsildə də 

əsasən (36,8%) sürəti 5-6 m/s aralığında olan 

küləklər müşahidə edilir. Bütün küləklərin 98,8%-

ni sürəti 1-10 m/s aralığında olanlar təşkil etmişdir.   

Bu fəsildə ən çox (25,3%) şimal-şərq küləkləri, 

ən az (1,9%) cənub-qərb küləkləri  təkrarlanır. Bu 

dövrdə yalnız bir dəfə sürəti 17-21,5 m/s aralığında 

dəyişən, qısamüddətli şimal küləyi müşahidə edil-

mişdir. Yazda və yayda olduğu kimi, payızda da 

güclü küləklər  baş verməmişdir.  

Qışda da, digər fəsillərdə olduğu kimi, ən çox 

(33,5%) sürəti 5-6 m/s olan küləklər əsir. Müşahidə 

edilən küləklərin 99,1%-ni sürəti 10 m/s-dən az 

olanlar təşkil edir. Bu dövrdə şimal-şərq (23,0%) 

küləkləri daha çox, qərb küləkləri isə ən az (3,3%) 

təkrarlanır. Yalnız bir dəfə sürəti 17-21,5 m/s aralı-

ğında olan külək müşahidə edilmişdir. Qışda da 

yazda, yayda və payızda olduğu kimi güclü külək-

lər baş vermir.  

Cənub-şərq akvatoriyasının çoxillik külək re-

jiminin araşdırılmasından (şəkil 3) göründüyü 

kimi, burada daha çox (34,8%) sürəti 2 m/s-yə qə-

dər olan küləklər müşahidə edilir. Ümumiyyətlə, 

bu akvatoriyada müşahidə edilən küləklərin 

99,0%-ni sürəti 1-10 m/s aralığında olanlar təşkil 

edir. Yerdə qalan bir faiz isə sürəti 10-21,5 m/s ara-

lığındakı küləklərin payına düşür. Onu da qeyd 

edək ki, akvatoriyada şimal (67,0%) istiqamətli kü-

ləkləri təkrarlanmasına görə üstünlüyə malikdirlər 

və elə güclü küləklər də (17-21,5 m/s) bu istiqamət-

lərdə müşahidə edilir (şəkil 4). Lakin belə sürətə 

malik küləklər nadir hallarda (10 ildə 3 dəfə) baş 

verir. 

 

Şəkil 3. Cənub-şərq akvatoriyasında çoxillik külək 

rejiminin sürət bölgüləri üzrə təkrarlanması, %-lə 

 

Şəkil 4. Cənub-şərq akvatoriyasında çoxillik külək 

rejiminin istiqamətlər üzrə təkrarlanması,%-lə 

Ənzəli və cənub-şərq akvatoriyalarında  güc-

lü küləklərin paylanması. Burada əsas məqsəd 

Ənzəli və cənub-şərq akvatoriyalarında  (1980-

1989) baş vermiş güclü küləklərin yayılma dinami-

kasını aşkar etməkdən ibarətdir. 

Yaz fəsillərində güclü küləkli günlərin sayı 

Ənzəli akvatoriyasının qərb və şərq hissələrində və 

cənub-şərq akvatoriyasında, müvafiq olaraq, 3,8; 

0,8 və 1,5 günə yaxın olmuşdur. Göründüyü kimi, 

bu akvatoriyalarda güclü küləkli günlərin sayı 

müxtəlifdir. Yəni Cənubi Xəzərin qərb sahili 

boyunca şimaldan (Qum adası məntəqəsindən) cə-

nuba doğru güclü küləklərin başvermə sayı azal-

mışdır. 

Yay fəsillərində bu akvatoriyalarda güclü kü-

ləkli günlərin sayı yazdakına nisbətən fərqlidir. 

Ənzəli akvatoriyasının qərb və şərq hissələrində 

yaza nisbətən güclü küləkli günlərin sayı azalmış 

və müvafiq olaraq, 0,3 və 1,3 günə bərabər olmuş-

dur. Deməli, yay fəsillərində həm şimaldan cənuba, 

həm də qərbdən şərqə doğru güclü küləkli günlərin 

sayı azalmışdır. 

Payız fəsilində Ənzəli akvatoriyasının qərb və 

şərq hissələrində güclü küləkli günlərin sayı artmış 

və müvafiq olaraq 4,8 və 1 günə, cənub-şərq akva-

toriyasında isə nisbətən azalma baş vermiş və 1 gü-

nə bərabər olmuşdur. Bu fəsildə akvatoriyada güc-

lü küləklərin  paylanması yaz fəslindəkinə oxşar-

dır. 

Qış fəsilində güclü küləkli günlərin sayı payıza 

nisbətən artmış (33 gün), amma yaydakından çox 

olmamışdır. Ənzəli akvatoriyasının qərb və şərq 

hissələrində və cənub-şərq akvatoriyasında güclü 

küləkli günlərin sayı əvvəlki fəsillərə nisbətən ar-

tım olmuş və müvafiq olaraq 7; 1,5 və 1,8 günə çat-

mışdır 

Güclü küləklərin çoxillik paylanması Ənzəli 

akvatoriyasının qərb hissəsində 20, şərq hissəsində 

3,5, cənub-şərq akvatoriyasında  isə 4,2 günə bəra-

bər olmuşdur. Bu isə onu göstərir ki, Ənzəli akva-

toriyasının qərb, şərq hissələrində və cənub-şərq 

akvatoriyasında il ərzində müvafiq olaraq 2; 0,4 və 

0,5 gün güclü küləkli keçmişdir (şəkil 5). 

 

Ənzəli və Cənub-şərq akvatoriyalarının kü-

lək rejimi arasındakı əlaqələr. Tədqiqat akvato-

riyalarındakı külək rejimi 4 məntəqənin analoq kü-

lək sıralarının təhlili ilə aparılmışdır. Bu məntə-

qələr arasındakı məsafələrə diqqət yetirsək, görərik 

ki, meridian üzrə məntəqələr arasındakı məsafələr 

bir-birlərinə bərabər olub,  təxminən 111 km-dir. 

38-ci və 39-cu paralellərdə yerləşən məntəqələr 

arasındakı məsafələr isə, paralel qövsünün 10-lik 

uzunluğu düsturu vasitəsilə hesablanmış və  müva-

fiq olaraq, 87,65 və 86,43 km-ə bərabər olmuşdur 

[4]. 

Ənzəli akvatoriyasının qərb, şərq, cənub hissə-

lərinin və cənub-şərq akvatoriyasının çoxillik kü-

lək rejiminin orta sürətləri hesablanmış və müvafiq 

olaraq 4.4, 2.9, 1.2 və 3.0 m/s-yə təşkil etmişdir [5]. 

R.M. Məmmədovun hesablamalarında isə bu gös-

təricilər 4,0-4,5 m/s aralığında dəyişir [1]. 

Seçilmiş məntəqələr Xəzər dənizinin cənubunu 

tam əhatə etdiyindən məntəqələrdəki külək rejim-

inin istiqamət və sürəti arasındakı əlaqələrin möv-

cudluğunu bildirən cüt korrelyasiya əmsalları da 

hesablanmışdır [5].  

Hesablamalardan Ənzəli akvatoriyasının qərb 

hissəsindəki küləyin sürəti ilə şərq hissəsindəki kü-

ləyin sürəti arasında yaxşı korrelyasiya əlaqəsinin 

mövcud olduğu aşkar edilmişdir. Bu isə adı çəkilən 

akvatoriyanın qərb və şərq hissələrindəki külək sü-

rətinin bir-birinə çox yaxın olmalarının göstərici-

sidir. Digər bir zəif əlaqənin isə cənub hissəsi ilə 

şərq hissəsindəki küləklərin istiqamətləri arasında 

olduğu aşkar edilmişdir. Qum adası rayonundakı 

küləklərin sürəti ilə Ənzəli akvatoriyasının qərb 

hissəsindəki küləklərin sürəti arasında çox zəif əks-

əlaqənin olduğu da hesablamalardan məlum ol-

muşdur.  

Ümumiyyətlə, Xəzərin cənubunda müşahidə 

edilən küləklərin istiqamətləri arasında zəif korrel-

yasiya əlaqəsinin və hətta əks-əlaqənin olması ak-

vatoriyada külək istiqamətlərinin dəyişkənlik gös-

təricisidir.  Digər hallarda da istər istiqamət, istərsə 

də sürət sıraları arasında çox zəif müsbət əlaqənin 

olduğu hesablamalardan alınmışdır. Bütün bu kə-

miyyətlər onu göstərir ki, akvatoriyadakı külək 

rejimi müxtəlifdir. Bu kimi təhlillə yanaşı, akvato-

riyada qısamüddətli (1-3 gün) davam edən güclü 

küləklərin (1997-ci il 19-23 mart) istiqamət və sü-

rətləri arasındakı cüt korrelyasiya əmsalları hesab-

lanmışdır. Bu zaman Qum adasında müşahidə olu-

nan küləyin sürəti və istiqaməti ilə Ənzəli və cə-

nub-şərq akvatoriyalarındakı küləklərin sürət və is-

tiqamətləri arasında çox zəif əlaqənin olduğu aşkar 

edilmişdir. 

Nəticə. Ənzəli və cənub-şərq akvatoriyalarının 

çoxillik külək rejiminin sürət və istiqamətləri ara-

sındakı mövcud əlaqələrin kəmiyyət göstəricilərinə 

əsasən, demək olar ki, Cənubi Xəzərə daxil olan 

güclü küləklər Xəzərin cənubunda əhəmiyyətli də-

rəcədə həm istiqamət, həm də sürət dəyişmələrinə 

məruz qalır və hətta əks-istiqamətli küləklər də mü-

şahidə  olunur. 

THE PERENNIAL WIND REGIME IN THE 

ANZALI AND SOUTH-EAST WATERS OF THE 

CASPIAN SEA 

Z.S.Allahverdiyev 

The article has been devoted to the research of the 

perennial wind regime in the Pahlavi and South-East 

waters of the Caspian Sea. 

In the research have been implemented calculation 

of the perennial wind both directionally and speed divi-

sionally, their seasonal iteration, investigated their dis-

tribution regularity. Have been inspected the intercon-

nection between the wind regimes of the nearby stations 

and their simultaneous distribution. 

 

МНОГОЛЕТНИЙ РЕЖИМ ВЕТРА В  

АНЗАЛИ И ЮГО-ВОСТОЧНОЙ 

АКВАТОРИЯХ КАСПИЙСКОГО МОРЯ 

З.С.Аллахвердиев 

Статья посвящена исследованию многолетнего 

ветрового режима в Пехлеви и юго-восточной аква-

ториях Каспийского моря.  

В работе произведен расчет многолетнего ветра 

по направлениям и скоростям, их сезонной повторя-

емости, исследованы закономерности их распреде-

ления. Рассмотрена взаимосвязь режима ветра близ-

лежащих станций и их синхронное распределение. 

 

 

 

 

 

 

 

 

 

 

 

 

 

  


